ՏԵՂԵԿԱՆՔ – ՀԻՄՆԱՎՈՐՈՒՄ

    «ՀԱՅԱՍՏԱՆԻ ՖՈՒՏԲՈԼԻ ՖԵԴԵՐԱՑԻԱՅԻՆ ՀՈՂԱՄԱՍ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Անհրաժեշտությունը.

Հայաստանի Հանրապետության կառավարության որոշման ընդունման անհրաժեշտությունը պայմանավորված է Հայաստանի Հանրապետության հողային օրենսգրքի 65-րդ հոդվածի 6-րդ կետի պահանջով:

Ընթացիկ իրավիճակը.

    Գյումրու քաղաքապետը գրությամբ դիմել է Հայաստանի Հանրապետության վարչապետին՝ և կից ներկայացնելով Հայաստանի ֆուտբոլի ֆեդերացիայի գրությունը, խնդրել է կառավարության համաձայնությունը՝ Հայաստանի ֆուտբոլի ֆեդերացիային անհատույց (մշտական) օգտագործման տրամադրված Գյումրի քաղաքի «Մուշ-2» թաղամաս N10/5 հասցեի հողամասը ֆուտբոլի ֆեդերացիային նվիրաբերելուն: 

     Գյումրու քաղաքապետի 2009 թվականի մայիսի 11-ի N 908-Ա որոշմամբ Հայաստանի ֆուտբոլի ֆեդերացիային անհատույց (մշտական) օգտագործման է տրամադրվել Գյումրի քաղաքի «Մուշ-2» թաղամասի N 10/5 հասցեում գտնվող, համայնքային սեփականություն հանդիսացող 8,0 հա մակերեսով հողամասը՝ ֆուտբոլի մարզահամալիր կառուցելու նպատակով:

    Նշված հողատարածքի վրա Հայաստանի ֆուտբոլի ֆեդերացիան կատարել է 1,202,000,000 (մեկ միլիարդ երկու հարյուր երկու միլիոն)  Հայաստանի Հանրապետության դրամի չափով ներդրում և կառուցել է ֆուտբոլի մարզահամալիր բաղկացած 1299,1 քառակուսի մետր մակերեսով ակադեմիայից, 240,70 քառակուսի մետր  մակերեսով  պարսպից և թվով 8 ֆուտբոլի դաշտերից, որից 6 հատը բնական, իսկ 2-ը արհեստական խոտածածկով:

Ակնկալվող արդյունքը.

Գյումրի քաղաքի ֆուտբոլային ավանդույթների վերականգնումը և հետագա զարգացումը:

Տ Ե Ղ Ե Կ Ա Ն Ք

    «Հայաստանի ֆուտբոլի ֆեդերացիային հողամաս նվիրաբերելու մասին»            ՀՀ  կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության վերաբերյալ
«Հայաստանի ֆուտբոլի ֆեդերացիային հողամաս նվիրաբերելուն համաձայնություն տալու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
Տ Ե Ղ Ե Կ Ա Ն Ք
«Հայաստանի ֆուտբոլի ֆեդերացիային հողամաս նվիրաբերելու մասին»            
ՀՀ  կառավարության որոշման նախագծի ընդունումը պետական բյուջեում ծախսերի և եկամուտների  ավելացման կամ նվազեցման
բացակայության մասին
«Հայաստանի ֆուտբոլի ֆեդերացիային հողամաս նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության  պետական բյուջեում ծախսերի և եկամուտների էական ավելացում կամ նվազեցում չի առաջացնի:
